
      

                                     
 
АКТО  
БИТОЛА, 9-11.08.2013 

 

ТЕМА: 

АКТО ЧАС ПО 

ПРИРОДА И 

ОПШТЕСТВО 
 

 



 

Don't Act. Just Think!!!  

Славој Жижек  

 

 

Стигнавме до 8 - мото издание на фестивалот, 8 години, 2 факултети се завршуваат за тоа време. Во 

претходните осум години создадовме можност за отворање/оживување на непознати простори во културната 

меморија на градот како нови отворени и јавни и демократски јадра за одново преиспитување на еден 

културен контекст и тоа преку голем број на активности, работилници, дебати, дискусии, продукција на 

театарски претстави, изложби, конференции.  

 

Претходната година се посветивме на работа со публиката како клучен елемент во креирањето на жива и 

активна култура. Потенцијалот од волонтери коишто учествуваа директно во процесот на креирање на 

програмата и оваа година повторно ќе биде активиран во функција на едукација и креирање на знаење. Тоа 

се оние коишто ќе имаат за задача активно да ја создаваат идната културна и општествената клима.  

 

Во таа смисла секое издание на фестивалот одново го поставува прашањето дали воопшто и каква смисла 

има да се создава култура во одреден општествен и политички контекст? Која форма треба да ја има тој 

фестивал? И следствено на тоа, која содржина? Каква е смислата на бавење со култура денес, во 2013-та 

година? 

Затоа сакавме да направиме жива и активна врска со граѓанскиот контекст, да создадеме спрега помеѓу 

авторите и конзумерите во заедничкото креирање на програмата на фестивалот, како заеднички јавен 

интерес. Да создадеме жива библиотека, како скулптура создадена од лични, граѓански искуства и знаења. 

И од тука се поставува прашањето: Кон што овој фестивал треба да реферира и дали воопшто треба да биде 

реакција на одреден контекст или пак само негова репрезентација? 

Сведоци сме да еден куп на културни продукти коишто само ја илустрираат апатичноста на самата идеја за 

културата како фасада, а не културата како жив процес на континуирано градење на вредности. 

Зар една култура треба да биде репрезентација на стварноста или пак чекан со кој таа жестоко и силно ќе ја 

формира, обликува, пресоздава и влијае врз идните генерации како основа за изградба на здраво и современо 

општество. 

Во таа смисла сите овие прашања во ова издание ги посветуваме на учењето, на мислењето, на обидот одново 

да се препрочита градот, историјата, културата како меморија која што треба да се одржува и надоградува.  

Ова издание на фестивалот креираме платформа преку која ќе се создаде отворен демократски простор за 

МИСЛЕЊЕ, можност слободно да се мисли!!  

Слободниот простор како архива на слободната мисла создадена од потребата на граѓаните да ја создадат таа 

библиотека од лични искуства и знаења. 

Don't Act. Just Think!!! што вика Жижек,....!!!! Можеби треба да си оставиме малку време за мислење!!!!! Да 

се собереме многу мнооогу граѓани и да мислиме, публиката на ова издание на фестивалот очекуваме не да 

гледа и доживува уметност, туку да МИСЛИ! 

Повторно она што го вика Жижек „In the 20-th century , we maybe tried to change the world too quickly, the time 

is to interpret it again, to start thinking". 

АКТО 8, на тема ЧАС ПО ПРИРОДА И ОПШТЕСТВО претставува форма на слободно мислење, како 

контратежа на актуелното бурно, грандиозно и доминантно продуцирање на култура. 

 

Филип Јовановски 

Уметнички директор на фестивалот 

 

 

 



ПРОГРАМА: 

ПЕТОК, 9.08.2013г.Ф 

ОФИЦИЈАЛНА ПРОГРАМА                                   .                                       
 

Локација: ЦЕНТАР ЗА КУЛТУРА 

 

20:00 -  21:00 ч. 

„A DAY AFTER”, кореографско деби на Вероника 

Валдес; продукција: Плесни театар Љубљана 
 

Просечен човек ретко се наоѓа во ситуација во која неговиот живот и постоење е ставен во 

директна опасност. Сепак, може да се каже дека стравот, всушност, го контролира 

човековото постоење во светот. Дури и во случај на основниот  страв за нечиј живот, 

инстинктивните реакции може да се инхибираат и контролираат преку разумни реакции и 

рационален избор во нашето однесување. Стравот е непријатен, но животот без него е 

невозможен. Се плашиме од осаменост, старост, губење на физичката сила и убавина; се 

плашиме од близината на другите луѓе, се плашиме искрено да ги покажеме нашите чувства, 

од страв дека некој ќе не предаде или ќе не искористи. Се плашиме од промени и сакаме да ги 

сочуваме работите токму онакви какви што се. Животно кое се наоѓа во опасност бега, 

напаѓа, или останува вкочането. Човек во опасност бега, напаѓа, се  вкочанува, и вреска. 

Денот потоа ја прави сета разлика - или – можеби и не? Дали има ден потоа? 

 
Вероника Валдес (Veronika Valdés) почнува да се занимава со танц уште на 4 годишна возраст на Одделот за 

современ танц во Љубљанскиот Музички и балетски конзерваториум. Го продолжила образованието во 

Уметничкото средно училиште, а од 2011 година и на Академијата за танц во Љубљана. Земала  учество во повеќе 

проекти и како ко-автор и како изведувач. Минатата година учествувала во музичкиот и физички перформанс 

„Butcher’s shop“, во режија на Sabina Schwenner, додека оваа, партиципирала во ко-авторството на The Daddy Project, 

танцов и театарски перформанс. Добитник е на наградата „Мета Видмар“ за долгогодишен креативен придонес во 

областа на современиот танц во Словенија, признание кое и е доделено од страна на Словенечкиот јавен фонд за 

културни активности. 

 

 
 

 

ОFF ПРОГРАМА 
 

Локација: AKTO КАФЕ ЈАГОДА 

 

21:00 ч.  

DJ set:  



Sonja Ismail 

 

САБОТА 10.08.2013 
ОФИЦИЈАЛНА ПРОГРАМА                                   . 

 

ЖИВИ БИБЛИОТЕКИ: 

АРХИВИ НА ГРАЃАНСКА 

НЕПОСЛУШНОСТ 
Кураторски проект на: Ивана Васева, Филип Јовановски, Јованка 

Попова 

Напорен и осиромашувачки е каприцот да се создаваат обемни книги; да се распространува на петстотини 

страници идеја чиешто совршено усно излагање трае неколку минути. Подобар начин е да се симулира дека 

тие книги веќе постојат и да се понуди некое резиме, коментар. Така направил Карлајл во Сартор Ресартус, 

така и Батлер во The Fair Heaven; дела што ја имаат несовршеноста да се книги, не помалку тавтолошки од 

другите. Јас, како поразумен, поневешт, помрзелив, одбрав да напишам забелешки за измислени книги.  

Хорхе Луис Борхес 

 

ЖИВИ БИБЛИОТЕКИ, АРХИВИ НА ГРАЃАНСКА НЕПОСЛУШНОСТ е долгорочен кураторски проект кој 

подразбира процес на собирање и дистрибуирање на литература која се однесува на граѓанска 

партиципација, активност и реакција по пат на донации од индивидуалци, претставници на невладиниот 

сектор и организации и здруженија кои се согласни да делуваат во насока на градењето на отворено и 

современо демократско општество. 

Живата библиотека претставува отворена збирка од колективно знаење формирано од страна на самите 

граѓани. Таа постојано се гради и надополнува, преиспитувајќи ја идејата за тоа што претставува „знаењето“ 

и како тоа се манифестира во услови на радикални промени во социо-политички контекст. 

Карактеристика на „живата библиотека“ е лесно применлива едукативна структура и еманципаторска 

стратегија. Таа наметнува низа прашања за процесот на учење, селективност во однос на  меморијата, 

методологијата на архивирање, преиспитување на позициите на моќ и стручното, систематско и стратегиско 

вложување во образованието. Нејзин предмет на интерес е запознавање со општествените проблеми, нивно 

анализирање и критичко промислување, и тоа преку литература чии референтни теми се слободата на говор, 

демократска отвореност, инклузивност, граѓанскиот активизам и делување. 

Притоа, индивидуалното и јавно искажување став како и поттикнување партиципација, преку избор и 

донирање на конкретна книга поврзана  со претпоставената тема, е основа која допринесува во обликување  

на содржината на „живата“ библиотека, но во исто време станува сведоштво на колективно разбирање на 

актуелните состојби и креира критички дискурс кон истите.  

Сосема накратко, живата библиотека генерира нови форми на граѓанско здружување и се наоѓа во функција 

на отворена платформа која промовира принцип на директна демократија. 

Структурата на проектот подразбира две тематски целини::  

- „Вагнер и Лист - Конструкции на современи митови“, која се однесува на литература поврзана со 

создавањето на современи митови и нивно распознавање и влијание  во современиот македонски контекст и 

го отвора прашањето - Како и зошто имаме потреба од митови, кои се тие и зашто погрешниот избор и 

толкување претставуваат опасност во денешнината? 

- “Захарија Шумљанска – Симбол на пожртвуваност и активизам“, која се однесува на литература која 

иницира граѓанско делување и корелира со истото. 

Третиот дел, кој го сочинуваат две читачки групи со гости од Македонија и регионот, претставува обид за 

одново исчитување на литература која се смета за значајна во денешен социјално-политички и културен 

контекст и чија содржина повторно подложи на коментари кои поттикнуваат граѓански активизам.  



Создавањето на „нов“ и поинаков дискурс, преку одново препрочитување на дел од книгите, дозволува 

библиотеката којашто физички се гради, оформува и надополнува да добие статус на “жива“ библиотека. 

Отворената библиотека ќе служи и како јавен простор за дебата, ќе стреми кон ефикасно и бесплатно 

ширење на знаење преку различни форми на дистрибуирање на истото (нови медиуми, читачки групи, акции 

и работилници), и ќе понуди достапност и можност за демократски пристап до литература која се смета за 

„субверзивна“ и која не се употребува во универзитетските курикулуми. 

Во својата последна фаза, процесот на реализација на проектот подразбира креирање  на алтернативно 

катче, физички простор кој ќе постои независно, како контрапункт на официјалните и доминантни 

унивeрзитетски структури на образование. 

 

 

.Локација: ПРЕД AKTO КАФЕ ЈАГОДА 
 

 11.00 - 12:30 ч. 
Градење на библиотеката насловена како „ЖИВИ БИБЛИОТЕКИ:АРХИВИ НА 

ГРАЃАНСКАТА НЕПОСЛУШНОСТ“, кратка презентација и отворање на 

официјалниот штанд каде се донираат книги; 
 

 12:30 - 13:30 ч., дискурзивен настан; 

ЛЕКЦИЈА БРОЈ 1:  

ВАГНЕР И ЛИСТ - КОНСТРУКЦИИ НА 

СОВРЕМЕНИ МИТОВИ 
 

Овој дискурзивен настан подразбира кратки презентации на книги поврзани со создавањето на 

современи митови и нивно распознавање и влијание  во современиот македонски контекст. 

Исто така, го отвора прашањето: - Како и зошто имаме потреба од  митови, кои се тие и зашто 

погрешниот избор и толкување претставуваат опасност во денешнината? 

 

Учесници:  

 

1. Роберт Алаѓозовски (1973) е самостоен истражувач, писател, критичар и есеист. Докторант од областа на 

културниот менаџмент на Економскиот факултет при Универзитетот во Скопје. Магистер е на компаративна 

литература на скопскиот универзитет. Автор е на четири книги и на преку педесет теориски и есеистички статии и 

студии од областа на книжевноста, филмот, културната политика. Претседател е на Оракл мрежата на европски 

менаџери во културата со седиште во Брисел, и асистент на Европската диплома за упраување на проекти од 

културата на Асоцијацијата Марсел Хиктер од Брисел. Член е на друштвото на Независни писатели на Македонија и 

е уредник во списанието Сараевски тетратки. Бил вклучен во многу проекти од областа на културата и младите: за 

културна децентрализација, интеркултурализам, регионална и меѓународна соработка. Има преведено неколку 

важни книги од англиски и српско-хрватски. 

 

2. Никола Гелевски е директор на книгоиздателството „Темплум", од 1989 год. (од самите почетоци на 

издавачката куќа), главен и одговорен уредник на списанието „Маргина" во периодот од  1994 год., главен и 

одговорен уредник на списанието за стрип „Лифт" во периодот од 1995 год. до 2000 год. како и основач и главен и 

одговорен уредник на порталот „Окно" од 2009 год. Во рамките на граѓанските активности, Гелевски е член на УО 

на ФИООМ (2002-2006), тој е основач на здружението „Контрапункт" (1999) и е еден од основачите на културниот 

центар „Точка"(2003-2009), на „Плоштад Слобода" (2009) и на здружението ГЕМ (Граѓани за европска Македонија) 

(2008). Тој бил колумнист во „Форум", „Утрински весник" и „Глобус", а е добитник на наградата „Борјан Таневски" 

за 2007 год. за „најпроминентен колумнист на годината". 

 

3. Бојан Иванов (1958, Скопје) е историчар на уметноста и ликовен критичар. Завршил додипломски и 

постдипломски студии на Институтот за Историја на уметноста со археологија при Филозофскиот факултет во 

Скопје - Универзитет „Св. Кирил и Методиј“. Досега работел како документарист  во Републичкиот Завод за 

заштита на спомениците на културата, Скопје (1984/86); бил соработник на Институтот за историја на уметноста и 

археологија при Филозофскиот факултет во Скопје - Универзитет „Св. Кирил и Методиј“ (1986/93); претседавач на 

првиот состав на Програмскиот Одбор на Сорос Центарот за Современи Уметности, Скопје (1994/98); 



вршител на должноста управител на Музејот на Македонија, Скопје (2002/04) и друго. Од 1983 година, во 

домашниот дневен и стручен печат објавува осврти, прикази и есеи на темите од македонското современо ликовно 

творештво. Од 2007 година, како основач на Мала Галерија, ја води излагачката програма на ова друштво за 

дејности во културата. 

 

4. Билјана Исијанин е дипломиран историчар на уметност со археологија  и м-р по културни студии. Од 

1992 година, како основач на групата „Елементи" и Центарот за современи јавни уметности „Елементи" (заедно со 

Љупчо Исијанин) дејствува во сферата на современата уметност (како уметник и куратор) на локалната и 

меѓународната сцена. Нејзиниот интерес е насочен кон создавање уметнички дела базирани на експеримент, пред сé 

во јавен простор, кои се секогаш реакција на  состојбата на општото недоразбирање и  на современиот систем на 

вредности. 

 

5. Илина Јакимовска (1971) е доцент на Институтот за етнологија и антропологија, ПМФ, Скопје. Автор е 

на две теориски книги - „Амбар на душата: етичкото во поговорките“ и „Телото: етнолошко-антрополошка студија“. 

Нејзините полиња на истражување ја вклучуваат антропологијата на фолклорот и родовите прашања во 

антропологијата. Пишува поезија и кратки раскази. Ја уредува рубриката за култура, „Букбокс“, на порталот 

офф.нет. Главен уредник е на издавачката куќа „Табахон“. 

 

6. Александар Ковачевски (1981, Битола) дипломирал економија. Работи на филм, фотографија и како 

независен графички дизајнер. Се јавува и како коавтор на повеќе научни студии со општествена проблематика.  Тој 

е долгогодишен левичарски  активист. 

 

7. Здравко Савески (1976, Битола) е професор на ФОН Универзитетот, Скопје. Тој е член на Левичарското 

движење „Солидарност“ и претседател на синдикалната организација на ФОН Универзитетот. Автор е на книгите 

„Отаде едноумието: повторно откривање на левицата“ (2006) и на „Демократија: модели и дилеми“ (2011), а е 

коавтор на „Обезвреднување на трудот: анализа на трудово-правната легислатива во периодот на транзицијата“ 

(2010) и уредник на „Штрајк: искуства и состојби“. 

 

8. Александар Стерјовски (1933, Битола) основно и средно образование завршува во Битола. Студира 

Југословенска книжевност на Филозофскиот факултет во Скопје. Докторира на истиот факултет. Негов предмет на 

интерес е народната книжевност и историјата на градот Битола. Има напишано и објавено над 100 научни трудови и 

десетина книги. 

 

9. Синоличка Трпкова (1965, Скопје) по завршувањето на Академијата за драмски уметности во Скопје, 

била ангажирана во ансамблот на Драмата на Македонскиот народен театар од 1989 до 1991 година. Учествувала во 

независни театарски проекти. Работи како професор по предметот Филмска, телевизиска и радио игра како и 

Актерска игра пред камера на Факултетот за драмски уметности во Скопје. 

 

10. Никос Чаусидис (1959, Ташкент, поранешен Советски Сојуз) дипломирал и магистрирал на 

Филозофскиот факултет во Скопје, на Институтот за историја на уметноста и археологија. Во 2002 година, на 

истиот институт се здобил со звањето доктор на археологија. Од 1986 година, на Институтот за историја на 

уметноста и археологија е вработен, најпрво како асистент, а подоцна како доцент и професор. Држи настава на 

Филозофскиот и Филолошкиот факултет по предметите: Ликовна семиотика, Музеологија, Занаетчиски технологии 

и конзервација, Археологија - општ курс, Историја на културата на Македонија. Бил раководител и соработник на 

повеќе истражувачки проекти од областа на археологијата, етнологијата и антропологијата. Учествувал на повеќе 

научни симпозиуми и конгреси со државен и меѓународен карактер. Во своите истражувања се фокусира пред се на 

транспозициите на симболот, митот, религијата во визуелните и ликовните медиуми и тоа особено во рамките на 

праисториските и средновековните паганско традиции на балканските и словенските популации. Автор е на повеќе 

монографии и на над 100 научни публикации, објавени во стручни списанија и зборници во Македонија и странство.  

 

 13:45 - 14:45, дискурзивен настан; 

ЛЕКЦИЈА БРОЈ 2:  

ЗАХАРИЈА ШУМЉАНСКА - СИМБОЛ НА 

ПОЖРТВУВАНОСТ И АКТИВИЗАМ 
 
Овој дискурзивен настан подразбира кратки презентации на книги во чиј фокус е литература 

која иницира различни видови на граѓанско делување и корелира со нив. 



 
Захарија Василева-Шумљанска живеела во периодот од 1864 до 1937 година. Таа била основач 

на Домот за сираци во Битола, кој бил изграден веднаш по Илинденското востание, каде 

покрив над главата нашле многу деца што за време на револуционерните борби останале без 

своите родители. Подоцна, за време на Балканските војни, Захарија основала болница во 

Солун каде поткрепа и нега нашле десетици македонски борци, а основала и Дом за сираци во 

Софија за илјадната емиграција од Македонија.
1
 

 
Учесници: 

 

1.  Кочо Андоновски  (1972, Битола) е програмски директор на ЛГБТИ Центарот за поддршка, кој е засебна 

програма на Хелсиншкиот Комитет за човекови права на Република Македонија (МХЦ), активност која вклучува 

мониторинг на имплементацијата на Препораките на Советот на Европа за борба против дискриминацијата во однос 

на сексуалната ориентација и половиот идентитет како и документација на легалните и медицински практики кон 

менувањето на половиот идентитет. Андоновски е исто така и координатор на проектот „Подобрување на учеството 

на етничките заедници помали од 20 % во демократските процеси“ поддржано од ЕИДХР како и предавач на 

работилници со локалните совети, администрација и невладини органзиации во сите 84 општини во Македонија во 

рамки на истиот проект. Во холандскиот магазин „Мејт“, Кочовски беше на листата на 500-те највлијателни геј 

мажи во светот во едицијата од 2012 год. 

 

2. Наде Геневска Брачиќ (1963, Битола) основно и средно училиште завршува во Битола. Се запишува на 

Природно математички факултет во Скопје на Одделот за географија, група етнологија. По завршувањето на 

факултетот се вработува во Н.У. Завод и музеј Охрид, а од 1992 год. е вработена во Н.У. Завод и музеј Битола, како 

етнолог - кустос - советник на рефератот за носии, ткаенини и текстил. Автор е на изложби за „Градските костими“, 

„Народен вез“, „Семејни традиции - Димитрие Османли“, учесник во групни изложби и во постојана поставка на 

музејот, учество на конференци, гостувања со изложби и др. активности во областа на музеологијата. Таа има 

интерес кон народната традиција и култура, градската култура, културна историја, визуелна антропологија. Во 2013 

год. е добитник на наградата “Музејски работник на годината за 2012“, во организацја на ИКОМ - Националниот 

комитет на меѓународниот совет на музеите. 

 

3. Александар Букарски (1984) завршил на Филолошки факултет Скопје на одделот за Општа и 

компаративна книжевност. Тој е победник на конкурсот „Новите“ за најдобра проза 2006 за книгата „Луѓе на кои не 

им се отвора падобранот“  издадена од „Темплум“, Скопје. Букарски работел како колумнист во дневните весници 

„Дневник“ и „Време“ а има објавувано публицистика и проза во “Маргина“, “Ел Фаско“, “Култура“ (Софија) 

“Кишобран“ (Србија) и интернет порталите: Okno.mk, Reper.net.mk, Bagra.org. Во септември, 2008 год., од весникот 

„Глобус“ е прогласен за еден од 100-те највлијателни луѓе во Македонија надвор од политичката сфера за блогот 

„Цртичка“. Тој е исто познат во јавноста и под ник-нејмот Букаро што го користи на блогерската сцена и е пример 

за една сосема нова категорија во општествената елита која настапува од позиции на нагласен анти-елитизам 

користејќи ги новите медиуми за пласман во јавноста на своите погледи.  

 

4. Искра Гешоска е културолог, претседател на „Контрапункт - асоцијација за развивање и промовирање на 

нови практики во културата, уметноста, критичка мисла и граѓанскиот активизам“ и „Јадро - асоцијација на 

независната културна сцена“. Пишува есеи и анализи на социо-културните феномени, како и осврти од сферата на 

изведувачките уметности. Спремна е за битки но сака и тишина. 
 

5. Ивана Драгшиќ (1982) дипломирала и магистрирала на Факултетот по социологија на Универзитетот „Св. 

Кирил и Методиј“ во Скопје а исто така престојувала и на колеџот "Бард" во Њујорк. Покрај тоа што се занимава со 

уметност, таа е активистка и е дел од организацијата „Плоштад Слобода“. Досега изложувала во културниот центар 

„Точка“, Скопје; културниот центар „ЦК“, Скопје; Музеј на град Скопје; Stedefreund Gallery, Берлин; 

мултимедијален центар „Мала станица“ и др. 

 

6. Горан Јанев предава социјална антропологија на Универзитетот „Свети Кирил и Методиј“ во Скопје. 

Вработен е како истражувач на Институтот за социолошки и политичко правни истражувања, во Центарот за 

етнички односи на истиот универзитет. Завршува докторски студии по социјална антропологија на Универзитетот 

во Оксфорд. Дипломирал на катедрата по етнологија, а магистрирал социологија на Универзитетот „Свети Кирил и 

Методиј“ во Скопје. Неодамна ги завршил пост-докторските студии на Макс планк Институтот за проучување на 

религиските и етничките различитости (Max Planck Institute for the Study of Religious and Ethnic Diversity) во 

Готинген, Германија. На постдипломските студии организирани од ИСППИ д-р Јанев ги води предметите Социјална 

                                                           
1
 Оваа информација е добиена од истражувањето на битолскиот историчар Никола Миновски а е 

превземена од дневниот весник Дневник. 



антропологија, Глобализација и комуникација и Културата во новиот милениум. Неговите актуелни истражувачки 

интереси се во областа на откривањето на врски меѓу урбаните студии, јавната сфера, јавниот простор, урбаните 

добра, новите социјални медиуми и процеси на демократизација. 

 

7. КООПЕРАЦИЈА е иницијатива чија цел е активно делување вон инертните институционални рамки која 

предлага еден поинаков начин на создавање и доживување на современата уметност на територијата на Република 

Македонија. КООПЕРАЦИЈА се залага за поместување и редефинирање на границите помеѓу јавниот и личниот 

простор и отворање на прашањето за активната улога на уметноста во контекст на централизираната културна 

политика и општествените дискурси. КООПЕРАЦИЈА се стреми да ја поттикне  интеракцијата во релацијата 

уметник – публика. Основната стратегија на КООПЕРАЦИЈА е окупирање на привремено слободни простори 

распрскани по урбаниот пејсаж и јавно изложување преку стратегија на блицкриг настапи. Замислена е како 

поттикнување на активен конструктивен дијалог во име на преиспитување на критичките позиции преку уметноста 

и создавање на поволна клима за продлабочување на можностите за слободна размена на идеи, искуства и слобода 

на изразувањето. *КООПЕРАЦИЈА е само-финансирана група на автори отворени за соработка со други домашни и 

странски уметници.  

Презентацијата ќе ја води Владимир Јанчевски. 

 

8. Никола Миновски (1942, с. Буф, Леринско) гимназиско образование завршува во Битола. Во 1968 година 

дипломира на Филозофскиот факултет, Група за национална историја. Од 1972 година, вработен е како кустос во 

НУ Завод и Музеј, Битола. Има објавено преку 30 научни трудови, меѓу кои и „Големата хуманистка Захарија 

Василева Шумљанска (1864-1937). 

 

9. Оливер Мусовиќ (1971) дипломирал на Факултетот за ликовни уметности во Скопје, во 1997 година, а 

магистрирал во 2004. Досега имал повеќе самостојни изложби во Македонија (Музеј на современа уметност, 

Отворено графичко студио), Швајцарија (Artists’ House Foundation), Словенија (Мала галерија), Србија (Ремонт 

галерија), Австралија (Experimental Art Foundation) и Црна Гора (Центар за култура Никшиќ, Национален музеј на 

Црна Гора). Учествувал и на бројни меѓународни изложби на современа уметност во земјата и странство, меѓу 

останатите учествувал на Манифеста 4 – Европско бианале на современа уметност во Франкфурт во 2002 година и 

на 6. Меѓународно Истанбулско биенале во 1999 година. 

 

10. Софија Ристевска дипломирала театрска режија на Националната Академија за Театар и Филм во 

Софија, Бугарија во 2003та. Досега режирала 26 театарски претстави во државни и независни театри во Македонија 

и Бугарија. Неколку пати била учесник на театарски работилници што ги организирал Еугенио Барба, во неговиот 

„Один Театар“, во Холстебро, Данска, а во 2006-та год. учествувала и во проектот „Ур – Хамлет“, исто така во 

режија на Еугенио Барба, претстава којашто се играла на „Фестивалот на пиесата Хамлет“, во дворецот Кронборг, 

во Елсинор, Данска. Во јануари 2013, учествувала на театарскиот фестивал „ЈАЗЛИ“ во Сан Педро, Аргентина, со 

нејзината претстава „ЛОЛА“ а во август 2013 год., ја започнува работата својата нова претстава „Трансферату“ од 

Младен Алексиев, во нејзиниот „Интимен Театар“ во Битола, којшто од ова лето има и свој простор, со гледалиште 

за шеесетина души публика. 

 

 

 

 
Локација: Резиденција Хаџи - Коста Милевски (ул. Славко Лумбарко 

бр. 6)                                                    

 

 17:00 – 18:30 ч. 

ЛЕКЦИЈА БР. 3: 

ЧИТАЧКА ГРУПА „ПОСТ-АВТОНОМЕН 

ИНТЕЛЕКТ И ЛИНИИ НА ОДЛЕТУВАЊЕ ОД 

ДЕПРЕСИЈА“, со АРТАН САДИКУ, истражувач и предавач 

на Институтот за Општествени и хуманистички науки – Скопје и активист од 

Левичарското движење „Солидарност“ и Културниот клуб „Синдиката“. 



 

Предложена литература: „После иднината", Франко Берарди Бифо 
 

Читање на поглавјето „Активизам“ од книгата „После иднината" на Франко 

Берарди Бифо и дискусија околу концептот на активизмот во поставтономната ера 

на семиокапитализмот. 

Разгледување на антагонизмите помеѓу Бифо и Делез во однос на политиката. Дали 

повлекувањето на политиката од општественото сигнализира потреба за гест на 

евакуирање од волјата кон интелектот? 

Обновено читање на политичкото присуство во сé што постои и истовремено де-

мобилизирање на желбата. 

 
Артан Садику е роден во Тетово, живеел и студирал во Германија и Холандија, а веќе четири години живее и 

работи во Скопје. Артан е активист и докторант по филозофија а негови примарни научни интереси се 

критичата теорија, филозофијата, теориите на културата, феминизмот, радикалните и алтернативни 

културни и политички пракси и уметноста. Работи во Институтот за општествени и хуманистички науки – 

Скопје како истражувач и предавач на одделот за родови студии и студии на културата и активно делува во 

Левичарското движење „Солидарност“ и Културниот клуб „Синдиката“. Студирал меѓународно право и 

политички науки во универзитетите во Минхен, Балтимор, Осло и Амстердам а моментално работи на тезата 

за возможноста на ново поле во политичкото во оддалеченост од државата и формалната политика. Пишува 

колумни за „Утрински весник“, „Нова Македонија“ и „Коха“, во кои се залага за преку - етнични форми на 

политичко идентификување и мобилизирање во Македонија, за градење на култура на отпор кон 

неолибералните трендови во економијата, политиката и културата и е еден од истакнатите критичари на 

национализмот во Балканот. Негови понови трудови објавени во меѓународни списанија и журнали се: 

„Провокација за краен отпор навистината. Етика на еден еретички дискурс“, „Договарање на нова 

демократија за Балканот“, „Три контексти на Балканизација“. 

 

 

 

 
Локација: ул. Славко Лумбарко бр. 8 А                                                                        
 

 19:00 - 20:30 ч. 

ЛЕКЦИЈА БР. 4: 

ЧИТАЧКА ГРУПА: КРИТИКА НА 

ПОЛИТИКАТА НА СОПСТВЕНОСТА И 

ГРАЃАНСТВОТО со БРАНИМИР 

СТОЈАНОВИЌ од „УЧИТЕЛ НЕЗНАЈКО И 

НЕГОВИТЕ КОМИТЕТ“И, Белград. 

 
Предложена литература: „Феноменологија на политичко-идеолошкото 

функционирање на средната класа во Југославија“, Милан Кангрга 
 
Читачката група на колективот „Учителот незнајко и неговите комитети“ 

повторно го покренува мислењето на заборавениот концепт на општествената 

сопственост. Тектот на Милан Кангрга се воспоставил како последен текст во 

историјата на југословенската хуманистика кој повторно го поставил прашањето на 



клучниот расцеп во рамките на југословениот социјализам и кој авторот го маркирал 

со едноставна апсолутна дисјункција – граѓанин  или работник. Целта на читањето 

на овој текст е да го поставиме прашањето за актуелноста на овој текст и 

последиците кои ги остава оваа анализа на современите општества. 

 
Учителот незнајко и неговите комитети е место на самоедукација и јавна библиотека – архив на текстови, 

периодики и книги од југословенската хуманистика. Потребата за собирање, класификација, повторно 

критичко читање на клучни текстови  и книги од југословенската хуманистика потекнува од три причини: 

таа содржи социјална и политичка алтернатива на постоечкиот систем во Србија но и глобално. Нивното 

повторно критичко читање е од суштинско значење за развојот на недогматични, критички, политички 

мислители кои рефлектираат на актуелните процеси и настани во општествено-политичкиот и економски 

живот во регионот. Исто така, југословенската хуманистика е надвор од образовното и интелектуално 

внимание во сите држави, наследници на поранешна Југославија а без неа не е можно да се разбере целиот 

дваести век на југословенскиот народ. Хуманистиката, како дисциплина, е потисната на маргините на 

актуленото универзитетско знаење. 

 

*Бранимир Стојановиќ (1958, Белград) дипломирал на Филозофскиот факултет на Универзитетот во 

Белград, а од 2009 година е докторски кандидат на Универзитетот за уметности во Белград. Тој бил уредник и 

писател во списанието „Видици“, списание за култура и социјалната критика, Белград, писател и уредник на 

„Теорија“, списание на Филозофското друштво на Србија, уредник, писател на „BEORAME“, водич за 

културниот живот во Белград и писател во списанието „Analekta“, весник на теориска психоанализа, 

Љубљана. Од 1999 - 2003 е основач, предавач и директор на Факултетот за историја и теорија на Белград, 

заедно со Бранислав Анѓелковиќ и Бранислав Димитријевиќ. Од 2001 година основач е и член на 

уредничкиот одбор и автор на списанието „Пролом“, списание за теорија и визуелни уметности, Белград. Во 

2003 уредник е и автор на каталогот на Националниот павилјон на Венециското биенале 2003. (Национална 

Комора на Србија и Црна Гора). Главен  координатор е на одделот за образование и издаваштво на 

филмскиот центар на Србија. Во 2006 кураторот е на изложбата „Уметноста и нејзината поврзаност со 

несвесното“, заедно со Бранислав Анѓелковиќ, и галеријата „Њу Момент“. Во 2007 год. работи на „Образовен 

проект. Непознат општество“ со постдипломците од хелсиншка ликовна академија, во соработка со Милица 

Томиќ. Во 2008 год. е основач на организацијата „РУК (работници во културата)“, основач и главен уредник 

на весникот „7 Февруари“,  медиумски работници во културата, и организатор на конференцијата 

„Уметноста е политика“. Автор на „Црно на бело“, текстот за каталогот на Венециското биенале . Главен 

уредник е на весникот „Mathemes reassociation“, публикација на „Група споменика“ и уредник на рубриката 

„Може ли да се размислува за геноцид“. Од 2008 ко-уредник е на „Учителот незнајко и неговите комитети“. 

 

 

 20.45 – 21.30 ч. 

ЛЕКЦИЈА БР. 5: 

ПРОЕКЦИЈА НА ДЕЛ ОД ФИЛМОТ 

„ФАРЕНХАЈТ 451“ И КРАТКА ДИСКУСИЈА, во 

организација на ДЕБАТНО КИНО „КОНТРА 

КАДАР“, Битола. 
 

Филмот „Фаренхајт 451“ е базиран на истоимениот роман на Реј Бредбери. Гај Монтаг 

е пожарникар кој живее во осамено, изолирано општество каде книгите се забранети со 

закон, затоа што владата се плаши од независна мислечка маса. Должност на секој 

пожарникар е да ги гори сите книги што ќе ги види или книги што ќе бидат пријавени 

од доушниците. Луѓето во ова општество, вклучувајќи ја жената на Монтаг, се 

конформирани, и своите информации ги добиваат од големи ѕидни екрани. Откако 

Монтаг ќе се заљуби во Кларис - жена која складира тајно книги, почнува да чита 

конфискувани книги. Преку оваа љубовна врска Монтаг почнува да се сомнева во 

мотивите на владата за палењето на книгите. Тој наскоро е откриен од службите и ќе 



мора да реши дали да се врати на својата работа или да побегне. Ако побегне, свесен е 

дека ќе ги сноси последиците ако биде фатен. 

 
Дебатно кино „Контра кадар“ претставува серија на неделни филмски проекции, проследени со отворена 

дискусија за пораката што ја носи самиот филм. Дебатата е насочена кон идентификување на идејата и колку 

таа може да се имплиментира на нашите простори. Целта на овој општествено ангажиран настан е 

развивање на критична мисла, способност за аргументирано дебатирање и јавно говорење кај младите 

битолчани. 

„Контра кадар“ е независна иницијатива на група ентузијасти, активисти, уметници, интелектуалци и 

љубители на филмската уметност. Со веќе организирани околу 15 настани во текот на своето тримесечно 

постоење, и бројка од 50 до 100 посетители по настан, оваа иницијатива ја негува дебатата како еден од 

клучните фактори за развивање на демократијата во едно општество. 

 

 
ОFF ПРОГРАМА 

Локација. ФИМСКИ ГРАД 
 

 

21:00 ч.  

Концерт: 
THE JOHN 

ХАХАХА 

 

DJ’s: 

CHVARE 

MACKI 

TOMI BOJADJI 

K.PETROVSKY 

 

ВЛЕЗ: 100 ДЕНАРИ 

 

НЕДЕЛА 11.08.2013 

ОФИЦИЈАЛНА ПРОГРАМА                                   . 

 
Локација: AKTO КАФЕ ЈАГОДА 

 

 

 11.00-12.30 ч. 

ЛЕКЦИЈА БРОЈ 6:  



ИСЦРТУВАЊЕ ПОЕЗИЈА, РАБОТИЛНИЦА СО 

ДЕЦА И РОДИТЕЛИ, со ХРИСТИНА 

ИВАНОСКА и ЈАНЕ ЧАЛОВСКИ од 

„ПРОЕКТЕН ПРОСТОР ПРЕС ТУ ЕГЗИТ“, 

Скопје  

Идејата за оваа креативна работлница е да се потсетиме ние возразните и да 

споделиме со нашите деца избор од убавите и проникливи песни и раскази напишани 

од македонски автори, како Васил Куновски, Волче Наумчески, Оливера Николова, 

Стојан Тарапуза и многу други. Ние уметниците ќе подготвиме избор на творби и 

истите заедно ќе ги исчитаме а потоа и разработиме на креативен начин преку 

цртежи со креда на платото на АКТО фестивалот. На тој начин, сите заедно, 

децата со нивните родители, кои ќе бидат креативно водени од нас уметниците, ќе 

се обидеме да ги пронајдеме и да ги споделиме убавите и значајни пораки за 

детството, слободата и иднината.  

Христина Иваноска е родена во 1974. во Скопје. Во 1997 година дипломирала на ФЛУ во Скопје. Таа има 

реализирано единаесет самостојни и голем број на групни изложби во галерии и институции во земјава и 

странство меѓу кои State Museum of Contemporary Art, Солун (2012, 2004), Galerija Treći Beograd, Белград 

(2012), Slovak National Gallery, Братислава (2011), Neue Gesellschaft für Bildende Kunst, Берлин (2011), МСУ, 

Скопје (2011, 2010), Open Space – Zentrum für Kunstprojekte, Виена (2010), <rotor> Асоцијација за современа 

уметност, Грац (2009), Konsthall C, Стокхолм (2008), Magazin4 - Bregenzer Kunstverein (2008), МСУ, Белград 

(2007), Foundation for Women’s Art, Лондон (2006), Spaces Gallery, Кливленд, Охајо, САД (2005), и др. Таа има 

остварено повеќе студиски престои, меѓу кои: La Cite International, Париз (2011), IASPIS, Стокхолм (2008), 

ArtsLink Residency Program, Њујорк (2004), The Corporation of Yaddo, Држава Њујорк, САД (2001), Stiftung 

Künstlerhaus Boswil, Швајцарија (1998). Од 2000 година соработува со уметникот Јане Чаловски, а заеднички 

изложби и проекти имале во Скопје (2010, 2004, 2003, 2002), Загреб (2009), Грац (2008), Берлин (2008), Луцерн 

(2008), Битом (2007), Порторико (2004) и др. Нивните заеднички дела се дел од колекцијата на Van 

Abbemuseum во Ајндховен, и колекциите на Deutsche Telekom и Deutsche Bank. 

 

Јане Чаловски е роден во 1973 година во Скопје каде моментално живее и работи. Дипломирал на 

Академијата за ликовни уметности на Пенсилванија (Pennsylvania Academy of the Fine Arts, 1992/96) и 

Бенингтон колеџот (Bennington College,1996/97). Учествувал на постдипломски студски програми во 

Центарот за современи уметности Китакјушу, Јапонија (CCA Kitakyushu, 1999/00) и Истражувачкиот пост-

дипломски центар Академијата Јан ван Ајк, Мастрихт, Холандија (Jan van Eyk Academy – a Post-academic 

institute for research and production in Fine Art, Theory and Design, 2002/04). Магистерскиот проект го завршил 

на програмата Vision Forum на Линкопингс универзитетот во Шведска (Vision Forum, Campus Norrköping, 

Linköpings Universitet, 2009/10). Меѓу другите грантови и резиденции, за неговата уметничка практика е 

добитник на наградата Pew Fellowship in the Arts (2001). Во 2004 година, заедно со уметничката Христина 

Иваноска ја основал уметничката и кураторска платформа press to exit project space во Скопје.  Уметничката 

практика на Чаловски е насочена кон експериментални идеи често ситуирани во конкретна специфичност на 

нова културна и политичка географија  адресирајќи ја нецеловитоста и недостигот од наративи и историја. 

Објектите, цртежите, видеата и инсталациите на Чаловски често произлегуваат од неговото континуирано 

искуство во различни интернационални контексти и биле изложувани интернационално во индивидуални и 

групни изложби како Tate Britain (Лондон),  Музејот на современа уметност (Скопје), The European 

Kunsthalle (Колоњ), Contemporary Art Center (Вилнус), Konshallen Brandts (Оденс), Kronika (Битом), 

Philadelphia Museum of Art, The Drawing Center (Њујорк) и други места.  Тој исто така изложувал и на 

Манифеста 3 (Љубљана, 2000) и Манифеста 7 (Болзано, 2008). Тој е претставен од галеријата Żak | Branicka 

во Берлин. 

 

Здружението на граѓани „ ПРОЕКТЕН ПРОСТОР ПРЕС ТУ ЕГЗИТ “ - Скопје (претходно познато како press 

to exit project space) е основано во средината на 2004 година, од страна на уметниците Јане Чаловски и 

Христина Иваноска, како посебна програмски базирана уметничка иницијатива за истражување и 

продукција во полето на визуелните уметности и кураторските практики.  Од ноември, 2010 година, press to 

exit project space  и официјално се регистрираше како невладина организација / здружение на граѓани под 

името „ПРОЕКТЕН ПРОСТОР ПРЕС ТУ ЕГЗИТ“. Здружението во основа ја задржа истата програма на 

делување но, со посебен фокус кон стимулирање на интернационални соработки и вмрежувања, станувајќи 



препознатлив партнер од Македонија на значајни интернационални културни организации и поедицни,  

резултирајки во бројни изложби, конференции, публикаци, симпозиуми, работни средби и слично. 

 

 

 13:00-14:00: ДОДЕЛУВАЊЕ НАГРАДА 

„ДРАГИША НАНЕВСКИ“ 
 

ОFF ПРОГРАМА 
 

Локација. AKTO КАФЕ ЈАГОДА 

 

13:00 –  
DJ set:  

Viktor Ristevski 

 

21:00 - 

DJ set: Goran Tech 

 

* 09.08 / 10.08.2013 

АКТО ТРАНСПОРТ 

Бесплатен превоз со воз на релација Скопје-

Битола-Скопје 

 
09.08.2013 - 14:30 ч. - Поаѓање од Скопје за Битола;  

03:10 ч. Враќање од Битола за Скопје; 

 

10.08.2013 - 14:30 ч. - Поаѓање од Скопје за Битола;  

03:10 ч. Враќање од Битола за Скопје; 
 

 

 

 

 

 

 

 

 

*Посебна благодарност за поддршката од семејство Хаџи – Коста Милевски и Поп – 

Андонови; 

 


